
Annotatsiya: Ushbu maqolada Erkin Vohidov she’rlari bir nechta asosiy mavzularni qamrab
oladi. U nafaqat sevgini, balki odamzodning umumbashariy qadriyatlari, insoniyatning umumiy
muammolari, hayot va o‘lim, mavjudlik va bo‘shliqni ham yoritadi. Shoir ko‘pincha ijtimoiy
mavzularni o‘z she’rlarida ko‘taradi, ular inson huquqlari, ijtimoiy adolat va ozodlik kabi
masalalardagi ijodi keltirilgan. Millat erki kuychisi bo’lgan shoir ko‘pincha ijtimoiy mavzularni
o‘z she’rlarida bayon etgani, ularda inson huquqlari, ijtimoiy adolat va ozodlik, Vatanni biror
konkret obyekt yoki holat bilan o'xshatib, uni yanada kuchliroq va ta'sirchanroq hamda inson
ruhiyatining nozik tomonlarini, hayotning muammolarini va go‘zalligini ajoyib tarzda aks
ettirish kabilar mushohada qilingan.
Kalit so‘zlar: Vatan", "Yurtga qaytish", vatan va xalq, simvolizm, "bilim va amaliy ish" hayot
va o‘lim, mavjudlik va bo‘shliq.

Erkin Vohidov— o‘zbek she’riyatining yorqin namoyandalaridan biri va davlat arbobi. Shoir
inson ruhiyatining nozik va ilg‘ash mushkul manzaralarini ta’sirchan aks ettirgan shoir sifatida
adabiyotshunoslar tamonidan alohida e’tirof etiladi. Shoirning she’rlari zamonaviy o‘zbek
she’riyatining muhim qismiga aylangan. Erkin Vohidov she’riyatining o‘ziga xos jihatlari
shundaki shoir she’rlarida inson ruhiyatining nozik tomonlarini ochib beradi. U sevgi, vatan,
umid, sog‘inch kabi umumiy va abadiy mavzularni ko‘tarib, o‘z she’rlarida insonning ichki
dunyosini chuqur ifodalaydi. Vohidovning lirizmi juda sof va samimiy bo‘lib, o‘quvchi bilan
bevosita aloqa o‘rnatadi. Uning she’rlari o‘quvchiga yo‘qotilgan vaqti va joyi haqida o‘ylashga,
hayotning mazmunini anglashga yordam beradi.
Vohidov she’rlari bir nechta asosiy mavzularni qamrab oladi. U nafaqat sevgini, balki
odamzodning umumbashariy qadriyatlari, insoniyatning umumiy muammolari, hayot va o‘lim,
mavjudlik va bo‘shliqni ham yoritadi. Shoir ko‘pincha ijtimoiy mavzularni o‘z she’rlarida
ko‘taradi, ular inson huquqlari, ijtimoiy adolat va ozodlik kabi masalalarni o‘z ichiga oladi.
Bunda, Vohidov zamonaviy she’riyatga mos keladigan, lekin o‘zbek xalqining ma’naviy
qadriyatlariga sodiq qolgan uslubi bilan tanilgan. Erkin Vohidovning she’riyatidagi til oddiy va
tushunarli bo‘lishiga qaramay, juda chuqur ma'no va murakkab badiiy tuzilishga ega. U
she’rlarda sodda, lekin ta’sirchan so‘zlarni ishlatadi, bu uning she’rlariga yuqori estetik
qimmatlilik kiritadi. Vohidovning tilida nafaqat badiiy ifoda mavjud, balki o‘zbek xalqining
milliy ruhini ham aks ettiradi. Uning she’rlari ko‘pincha musiqiy ritmga ega, bu esa o‘quvchiga
she’rlarni yanada chuqurroq va ta’sirchanroq qabul qilish imkonini beradi. Erkin Vohidov o‘z
she’riyatida simvolizmni keng qo‘llagan. U ko‘pincha abstrakt tasvirlar, ramzlar va metaforalar
yordamida o‘zining fikrlarini ifodalaydi. Bu she’rlar ko‘plab ma'no qatlamlariga ega bo‘lib,
ularni turli xil shakllarda talqin etish mumkin. Simvolizm shoirning o‘ziga xos uslubi va badiiy
ifodalaridan biridir.

To tirikdirki tabiat,
To quyosh sochgayki nur,
Uch egiz bordir tushuncha,
Uch bu so`z yondosh bo`lur:
Mohiru mehru mahorat,

mailto:yulduzsobirova048@jmail.com
https://scholar.google.com/scholar?hl=ru&as_sdt=0%2C5&q=wosjournals.com&btnG
https://www.researchgate.net/search/publication?q=worldly%20knowledge
https://journalseeker.researchbib.com/view/issn/3060-4923


PEDAGOGIK TADQIQOTLAR JURNALI № 3, Dekabr, 2024
ISSN: 3060-4923, Impact Factor – 7,212 worldly knowledge
Index: google scholar, research gate, research bib, zenodo, open aire.
https://scholar.google.com/scholar?hl=ru&as_sdt=0%2C5&q=wosjournals.com&btnG
https://www.researchgate.net/search/publication?q=worldly%20knowledge
https://journalseeker.researchbib.com/view/issn/3060-4923

131

Olimu ilmu amal,
Oshiqu ishqu mashaqqat,
Shoiru she'ru shuur..
Shoir asarida, ayniqsa, sevgi va insoniylikning bir-biriga yaqinligi, bir-birini kuchaytirishi va bir-
biriga xizmat qilishi ko‘rsatiladi. Erkin Vohidov sevgi orqali faqat ikki odam o‘rtasidagi aloqani
emas, balki butun insoniyatning ma'naviy o‘sishini ifodalaydi. Sevgi esa insonni to‘g‘ri yo‘lga
boshlaydigan kuch, uning qalbini uyg‘otadigan va hayotini ma’nolashgan omil sifatida aks etadi
[Vohidov E, 2018,54].

Vohidovning she’riyatida vatan va xalq muhabbatiga katta o‘rin ajratilgan. Shoir o‘zining
she’rlarida O‘zbekistonning tabiatini, xalqining qadriyatlarini va uning tarixiy merosini
ulug‘laydi. Uning "Vatan", "Yurtga qaytish" kabi asarlari o‘zbek xalqining ma’naviyati va
tarixini yuksaltirishga, o‘z xalqini sevishga undaydi. E. Vohidovning "Vatan" asari, o'zbek
adabiyotining eng muhim asarlaridan biridir. "Vatan" (1974) - bu Vatan va ona yurtga sadoqatni,
milliy birlashishni, insoniy qadriyatlarni ulug'lovchi she'rdir[Vohidov E,1976, 130].

Erkin Vohidovning she’riyati o‘ziga xos va yuksak estetik qiymatga ega. Uning she’rlaridagi
lirizm, chuqur ma’no qatlamlari, badiiy ifoda va zamonaviylik unsurlari uni o‘zbek
adabiyotining eng yaxshi namoyandalaridan biri sifatida tanitadi. Shoir o‘z she’rlarida inson
ruhiyatining nozik tomonlarini, hayotning muammolarini va go‘zalligini ajoyib tarzda aks
ettirgan.
E. Vohidovning "Vatan" asarida badiiy o'xshatishlarning ifodalanishi juda muhim san'atsal

vosita sifatida ishlatilgan. She'rda vatanning qudrati va ulug'vorligini ta'kidlash uchun turli
badiiy o'xshatishlardan, ya'ni metafora, taqqoslash va boshqa badiiy usullardan keng
foydalanilgan. Bu usullar orqali Vohidov Vatanni biror konkret obyekt yoki holat bilan
o'xshatib, uni yanada kuchliroq va ta'sirchanroq aks ettiradi [Shukur Qurbon,2016,8-12].

Xulosa o‘rnida shuni aytish mumkinki, Erkin Vohidov o‘z ijodi bilan o‘zbek she’riyatining
rivojiga ulkan hissa qo‘shgan shoirdir.Shoirning sherlari xalqchilligi bilan birgalikda chuqur
ma’no va mazmunga egaligi tiniqligi, ohangraboligi, samimiyligi, falsafiy qarashlarga egaligi
bilan ajralib turadi. Shoirning she’rlarida adabiyotning turli janrlarini qo’llashi esa uning o’zbek
sh’riyatidagi yuksak o’ringa egaligidan dalolat beradi. Bizningcha buyuk shoir quyidagi misralar
bilan Vatanimizda o’z haykalini abadiyatga muhlab ketdi..
Tarixingdir ming asrlar
Ichra pinhon, o‘zbegim.
Senga tengdosh Pomiru
Oqsoch Tiyonshon, o‘zbegim.
So‘ylasin Afrosiyobu
So‘ylasin O‘rxun xati,
Ko‘hna tarix shodasida
Bitta marjon, o‘zbegim.[Qo’shjonov,2006,13]

